
Namminersornerullutik Ogartussani, Kommuninilu nunatsinni tjenestemandit pillugit
Inatsisartut Inatsisaata 8 55-ip imm.1l-ip allanngortinnegarnissaanut tunngasumik
nalunaarusiogqullugit Naalakkersuisut peqquneqgarnissaannik Inatsisartut
aalajangiiffigisassaattut siunnersuut, taamaaliornikkut nunatsinni tjenestemandit, danskit
naalagaaffiata nunatsinni tjenestemandinut malittarisassai malillugit tjenestemandisut
soraarnerussutisiagalersinnaaleqqullugit, taamaattorli tapeqartitsisogassalluni
soraarnerussutisiagaataasussanit  aningaasarsianinngaaniit %-mik aaliangersimasumik
angissusilikkamik, taamaaliornikkut nunatsinni, qgallunaat nunaannilu tjenenestemandit
soraarnerussutisiagarnikkut assigiinngissutaasup nalimmassarneqgarnissaa
anguniarneqassalluni. Naligiinngissutaasoq nalimmassarniarlugu, tapeqaataasussap ganoq
annertutiginissaa aammalu kommuninut, namminersorlutillu  ogartussanut ganoq
aningaasatigut nalegassanersoq nalunaarusiami UKAZ25 siogqqullugu tunniunnegartussami
ersarissarneqassaaq. Tamatumuungattaaq ilanngullugu nunatsinni qgassit, tjenestemandinut
isumagqatigiissut naapertoriugu atorfinitsinnegarsimanersut nalunaarusiami
ersarissarneqassaag.

(Inatsisartunut llaasortaq Peter Olsen, Inuit Atagatigiit)

Suliap aallartinnegareersimasoq Naalakkersuisut oqaatigaat, periarfissalli atugarinegartut
eqgarsaatigineqartariagartut  isumagarpunga. Tjenestemand-it Qallunaat Naalagaaffiatuulli
atugassaqgartinnissaat, soorunalimi apeqqutigineqgarsinnaavoq ilumut tulluartuusanersoq nunatsinni.
Pissutsimmi piviusut givialaariartsigit, aali Atassut ogaatiginegartartog Danmarkimut ataniaanartutut
sooqg Danskit inatsisaat ilaarlugit nunatsinnut inatsisiliutissavagut? Tassa taanna apeqqut ersarissoq
ogaatigaara.  Atugassarititaasut  nunatsinni  immitsinnut  aallaavigaluta  ingerlanissarput
pisariagannginnami?

Tjenestemand-it Danmarkimi imatut soraarnerusutisiagarmata uagut aamma ilaarlugit taamatut
soraarnerusutisiaat  eqqutiinassanerpagut? Ilaa eqgaamalaarsiuk soraarnerusutisiat  pillugit
aaqqgissuuseqqikkatta susogarpa? Inuiaqatigiit kiffaangissusiiarlugit pisogarpog. Taamatut aamma
aaqgissuuseqgittogassanerpa?

Atassummiit allaanerussutigilluinnakkatta ilagaat Naalagaaffegatigiinnermut illersuisuulluta,
inatsisit ilaarlugit ingerlatsiinassagaluarutta immitsinnut tulluartumik inatsisiliornaviannginnatta.



Atassummiit inuiagatigiit katitigaanerisa pillugu inuk gitiutillugu pingaartitatut ogaatigiuarparput,
tamannali aamma Naalagaaffegatigiinnerup aqgani katitigaanerup Kalaaleq aamma Qallunaaq
pilersitaammat.

Uani pinegartoq eqgarsaatigalugu nalunngilarput ukiorpassuanngortuni anguniarnegagattaartartoq,
kisiannili suna assigiinngissutigaa soraarnerussutisiagaleruma pisartagakkalu taamaaginnarunik?
Kisianni tassa oqaatigissavara Atassummiit isumatusaarluta ogariartuutigaarput Kalaaleq
aallaaviussaaqg uani inatsimmi.

Namminersorneq  pillugu inatsit  nunatsinnut  eqqunnegarnikuuvoq, tamanna  pillugu
malittarisassiunnegarnikuuvoq  Kalaallit immitsinnut  aallaavigaluta  periarfissinnegarpugut
inatsisiliussalluta. Tamanna Atassummiit aamma sulissutigerusulluinnakkatta ilagaat, inatsisit
Danmark ilaaginnarlugu suliagannginnissarput. Immitsinnut aallaavigisariagarnerput  uani
pingaarutegarpog.

Naalakkersuisut allannguutissatut siunnersuutaat taperserparput, tamannalu ataatsimiititaliamut
susassagartumut innersuupparput. Taamatullu apeqquterpassuit ataatsimiititaliap
suliarilluartariagarpai.



